
Հոդված 1. Հայաստանի Հանրապետության 2011 թվականի նոյեմբերի 28-ի Ընդերքի մասին ՀՕ-280-Ն օրենսգրքի (այսուհետ` Օրենսգիրք) 3-րդ հոդվածի 1-ին մասը լրացնել հետևյալ բովանդակությամբ նոր կետերով.
      <<37) լքված հանքավայր` շահագործված հանքավայր, որն օգտագործվել է համաձայն սահմանված կարգով տրամադրված ընդերքօգտագործման իրավունքի, բայց շահագործումը դադարեցվել է առանց սահմանված կարգով ընդերքօգտագործման իրավունքի դադարեցման գործընթացի:
        38) ապօրինի շահագործված հանքավայր` շահագործված հանքավայր, որը շահագործվել է առանց սահմանված հիմքերով և կարգով տրամադրված ընդերքօգտագործման իրավունքի >>: 
Հոդված 2. Օրենսգրքի 69-րդ հոդվածի`

            1. 3-րդ մասը լրացնել հետևյալ բովանդակությամբ 4-րդ կետով.

  <<4) ապօրինի շահագործված կամ լքված հանքավայրերի տարածքներում բնապահպանական (այդ թվում` ռեկուլտիվացիոն) աշխատանքների կատարման նպատակով:
      2. 4-րդ մասը լրացնել հետևյալ բովանդակությամբ նոր պարբերությունով.
<<Սույն հոդվածի 3-րդ մասի 4-րդ կետում նշված նպատակներով շրջակա միջավայրի պահպանության դրամագլուխ մուտքագրված գումարները օգտագործվում են բնապահպանության բնագավառի պտական կառավարման լիազոր մարմնի կողմից` Հայաստանի Հանրապետության կառավարության  սահմանված կարգով:>>:
Հոդված 3. Օրենսգրքի 70-րդ հոդվածը լրացնել հետևյալ բովանդակությամբ նոր 4.1. մասով.

<<4.1. Բնապահպանության բնագավառի պետական կառավարման լիազոր մարմինը շրջակա միջավայրի պահպանության դրամագլխին հատկացված միջոցներով սեփական նախաձեռնությամբ ձեռնարկում է դադարեցված ընդերքօգտագործման իրավունքների շրջանակներում ապօրինի շահագործված կամ լքված հանքավայրերի տարածքներում բնապահպանական (այդ թվում` ռեկուլտիվացիոն) աշխատանքների իրականացումը:>>:

Հոդված 4. Սույն օրենքը ուժի մեջ է մտնում հրապարակման օրվան հաջորդող տասներորդ օրը:

